
1. Կարգավորման հարաբերությունների ներկա վիճակը և առկա խնդիրները.
Հայաստանի Հանրապետությունը 2023թ. սեպտեմբերի 29-ին Ֆրանկոֆոնիայի միջազգային կազմակերպությանը հայտ է ներկայացրել 2027 թվականի Ֆրանկոֆոնիայի 10-րդ հոբելյանական խաղերը Հայաստանում հյուրընկալելու համար: 2024թ. փետրվարի 8-ին Ֆրանկոֆոնիայի միջազգային կազմակերպության (ՖՄԿ) մշտական խորհուրդը միաձայն որոշում է կայացրել խաղերի անցկացման իրավունքը շնորհել Հայաստանին: 
Նախատեսվում է, որ 2027թ. խաղերի շրջանակներում Երևանը կհյուրընկալի մոտ 7000 հյուր՝ Ֆրանկոֆոնիայի անդամ երկրներից և կառավարություններից, այդ թվում՝ մարզիկներ, արվեստի ներկայացուցիչներ, ուղեկցող անձնակազմեր, պետական պաշտոնյաներ, ԶԼՄ ներկայացուցիչներ և այլն:  
2024թ. հունիսի 27-ին Հայաստանի և ՖՄԿ-ի միջև ստորագրվել է համաձայնագիր, որով սահմանվել է Ֆրանկոֆոնիայի 10-րդ խաղերի անցկացման շրջանակը։ Այս համաձայնագիրը, որը հիմնված է տեխնիկական չափանիշների, սահմանված ժամանակացույցերի, ֆինանսական կանոնակարգի, էթիկայի և կայուն զարգացման խարտիաների խիստ հարգման վրա, նպատակ ունի երաշխավորելու խաղերի առավել արդյունավետ կազմակերպումը։ 
Խաղերի կազմակերպումն ու անցկացումը պատշաճ մակարդակով ապահովելու համար ՀՀ վարչապետի 2024թ. ապրիլի 15-ի N 332-Ա որոշմամբ ստեղծվել է Ֆրանկոֆոնիայի խաղերի ազգային կոմիտե՝ վարչապետի աշխատակազմի ղեկավարի գլխավորությամբ: Նշված հանձնաժողովի համակարգման ներքո՝ գործառնական միջոցառումների իրականացման համար անհրաժեշտություն է առաջացել վարչապետի աշխատակազմի կողմից իրականացնել կազմակերպական բազմաթիվ գործառույթներ, որոնք բխում են տեխնիկական կանոնակարգերից: 
Վերոգրյալով պայմանավորված՝ նախատեսվում է ՀՀ կրթության, գիտության, մշակույթի և սպորտի նախարարության Սպորտի կառավարման կենտրոնին հատկացված՝ «Հայաստանում Ֆրանկոֆոնիայի մարզամշակութային խաղերի նախապատրաստում և անցկացում» միջոցառումից 25,903.4 հազ դրամի չափով վերաբաշում անել՝ տրամադրելով այն վարչապետի աշխատակազմին: 

2. Նախագծի մշակման գործընթացում ներգրավված ինստիտուտները
Նախագիծը մշակվել է ՀՀ Վարչապետի աշխատակազմի կողմից:

3. Նախագծի ընդունման կապակցությամբ լրացուցիչ ֆինանսական միջոցների անհրաժեշտությունը և պետական բյուջեում ծախսերի և եկամուտների էական ավելացման կամ նվազեցման մասին
Նախագծի ընդունմամբ Հայաստանի Հանրապետության պետական բյուջեում եկամուտների ավելացում կամ նվազեցում չի առաջանա։

4. Կապը ռազմավարական փաստաթղթերի հետ.
Նախագծի ընդունումը բխում է ՀՀ կառավարության 2021-2026թթ. գործունեության միջոցառումների ծրագրի Արտաքին գործերի նախարարության 6.2` «Ֆրանկոֆոնիայի միջազգային կազմակերպության աշխատանքներում Հայաստանի ակտիվ ներգրավվածություն» և 6.3` «2027թ. Ֆրանկոֆոնիայի խաղերը Հայաստանում անցկացնելու հայտի հաստատում, և խաղերի կազմակերպման աշխատանքների իրականացում» միջոցառումների կատարման անհրաժեշտությունից:
